
 

AUZO BILERAK 2023 
 

AUZOA:  UGALDETXO 
 

Data Hasiera ordua Bukaera ordua 

2024/10/17 19:00 21:10 

 

BILDUTAKOAK:  

Udal ordezkariak:  Agustin Lekuona, Joana Mendiburu, Olaia Lasa, Edorta Fernandez 

Herritarrak:  

  

Euskaraz: 25 Elebitan: 1 

Emakumezkoak: 14 Gizonezkoak: 12 

<30 urte:  

 

31-50 urte:          

6                      

51-65 urte: 

15 

>66 urte: 

5 

 

AKTA: 

Gaia Ekarpena eta iruzkinak 

Aurkezpena Batzarrean zehar landuko den gai zerrenda azaldu da. 

Legealdirako 

proiektuak 

Lan ildo nagusi edo estrategikoen berri eman dugu 

ABIAPUNTUA 

1) Aurreko legealdietatik jaso duguna oso baikorra izan da, eta horrek 

lagundu egiten du: herriak udalean duen konfiantza, zorrik gabeko  

udala izatea, talde polita sortu dugu, teknikariek zinegotziekiko izan 

duten harrera oso ona izan da.  Proiektuen aldetik ez gara zerotik hasi, 

aurreko taldeak egindako lanaren jarraipena egingo dugu. 

2) Herritarrekin lan egiteko formula berriak bilatu behar ditugu, 

abiapuntua auzolana izango litzateke,  UDALGINTZA HERRIGILEA, 

arriskuak aukera bihurtzeko udal politika. Herritarrak dira protagonista, 

udalak baliabideak jartzen ditu, baina ondoren sektore ekonomiko bat 

egon behar da bultzada emango diona. 

3) Hauteskundeak irabazi ditugu, eta programan hitz emandakoa bete 

egin behar dugu. 



 

4) Krisi egoera orokor batean gaude, baina horren aurrean Oiartzundik 

bertatik egoerari buelta ematen hasi beharko genuke 

 

LEGEALDI PLANA 

3 lan-lerrotan banatuta dago: herritarrak (ongizatea, kultura, euskara, 

ongizatea…), lurraldea (lurraren zein herriaren antolaketa) eta antolaketa 

(udaletxearen funtzionamendua eta zein giza-baliabide dituen) 

 

LAN ILDO ESTRATEGIKOAK 

1) ELIKADURA BURUJABETZA: gaur egun, udalak laguntzen dituen hainbat 

egitasmo daude martxan. Udalak hasierako bultzada eman die elkarte 

hauei, eta ondoren beren bidea egin dute. Herriko lurrak erosten 

jarraituko dugu 1.sektorea bultzatzeko, herriko sukaldeak hornitu nahi 

ditugu herrian bertan ekoitzitako jakiekin (herriko ikastetxeak, zahar 

etxea…). Herrian badaude ekimen ugari beren kabuz proiektuak 

bultzatzen ari direnak, baina ez dute foro komunik elkarlanean 

aritzeko. 

2) ENERGIA BURUJABETZA: sortu berri da Argitturri kooperatiba (hiruki 

horren parte den zutabe sozioekonomikoa). Udal mailan zein herri 

mailan neurriak hartu behar dira klima aldaketa dela-eta. 

3) MUGIKORTASUN JASANGARRIA: herrian ohiturak aldatzen hasi behar 

dugu. Bizikletak lehenesteko plana egiteko asmoa dago 

(aparkalekuak…). Beste asmo bat da Arraguan intermodala eskatzea, 

oiartzuarrok aukera izan dezagun Euskal Herriko hainbat lekutara 

joateko: Gasteiz, Bilbo, Iruñea…  

4) OSASUNA ETA ZAINTZA: Zaintzadi programaren inguruan hitz egin 

dugu, bakardade ez hautatuan dauden herritarrak laguntzeko 

egitasmoa da. 22 herritarrek eman dute dagoeneko izena ekimen 

honetan. Zaintzadiren ideia da udalak laguntzea, baina herritarren sare 

baten laguntzarekin batera. Zaintza askotan osasun arazoak 

konpontzearekin lotuta egoten da, baina udalaren ardura da bizitza 

aktiboa sustatzea, bakardadeari laguntzeko modua ere baita horrelako 

ekimenak antolatzea. 



 

5)  KULTURA EUSKARAZ: bizi ditugun garaiek euskalgintza hauspotzeko 

beharra erakusten dute (etorkinak, euskararen aurkako erasoak…).  

Landetxe dagoeneko eraiki dugu, eta orain kultura plana egiteko 

momentua da. Gazte sortzaile ugari dugu herrian. Irakurzaletasuna 

sustatzeko aukera berriak aztertuko ditugu. Ondarea balioan jarriko 

dugu, eta udalaren lokalak eskura jarriko ditugu herriko kultur-

sorkuntza bultatzeko. 

 

 

 

LEGEGINTZALDIAN MARTXAN  DIREN ETXEBIZITZA SUSTAPENAK: Altzibar zein 

Iturriozko promozioen berri eman da. Elizaldeko Urkabe Baitako  eremuaz hitz 

egin da. Babes ofizialekoetan interesa izanez gero, Etxebiden eman behar da 

izena, eta Altzibarreko tasatuetarako urriko plenoan irekiko da izena emateko 

epea. 

Udal etxebizitza bulegoaren inguruko informazioa eskaini da. 

 

Herritarrek Ormazabal inguruko eraikuntza proiektua zertan den galdetu dute 

 

 UDAL ORDENANTZEN IGOERA: %1,5 igoko dira tasak. Udalak sekulako 

ahalegina egin du azken urteetan ez igotzeko. Hala eta guztiz ere, KPIa baino 

gutxiago igo dugu gure herrian, azken batean, oreka bilatu behar dugu 

kalitatezko zerbitzuak izateko. 

 

2023ko aurrekontu 

aurreikuspena 

AURREKONTUA 

Lan ildo eta erronka hauentzat 22.200.000 euro ditugu. Arloz arlo ondorengoa 

izango da banaketa: Herritarren arloak %49, lurraldeak %36 eta antolaketak 

%15. 

 

Honakoak izango dira inbertsio nagusiak: mugikortasuna (bidegorri sarea, 

aparkaleku seguruak), energia (efizientzia energetikoan pausuak eman, energia 

berriztagarrien instalazioak), liburutegia birdiseinatu, herritarrentzako arreta 

gune bakarra jarri udalean, futbol zelai artifizial berria, udal eraikinen 



 

mantenua, hirigintza (Urkabe baitako etxeak eta Altzibarko promozioa), 

kulturgintza  (kultura plana landu eta Landetxe erreferente bihurtu), ongizatea 

(bazterkeria egoeran dauden pertsonentzako eguneko zentroa). 

 

Auzoa Futbol zelaia nola geldituko da? Naturala artifizial bihurtuko da eta auzoan 

Amenabarrek etxeen proiektua aurrera eramaten duenean, futbol 8 ko bat 

egingo da zelai handiaren paraleloan, ondoan, beste zentzuan. 

 

Mamuteko atzeko barandilla nola dago? Mamutekin udalak akordioa itxi zuen, 

komunitate handia da Mamut, zaila da elkar ulertzea baina ados jarri dira eta 

konponduko dute. Obrak hasi berri dira. Bide batez, Zuaznabar poligonora arte 

bidegorria zabalduko da. 

 

Abiadura handiko trenak nola eragiten dio Ugaldetxori? Hasieran ibilbide bat 

ekarri zuten, eta duela bi urte, etorri ziren beste aukera batzuekin. Eskuartean 

duguna Tajotik (Tajo lekualdatuz) Ertzainen ondotik (Mamuten zutabe batekin) 

Mendin zaharretik pasatzen da Irun ta Pasaia aldera. Ibilbide horri alegazioak 

egin zizkion Udalak proiektua zalantzan jarriz. Alegazio horien erantzuna jaso 

berri dugu, alegazioa atzera bota dute eta orain berriro alegatzeko aukera 

irekiz. Beste ildo batzuetatik alegatuko da, baino egoera zaila da. Oiartzundik 

merkantziak soilik pasako lirateke eta denboran luzatzea gure alde da. 

 

Kalexa Plazako portxean moto asko uzten dira, ez dago ondo seinalizatua  

parkina, eta bizikletentzat ez dago lekurik. Bestalde Elbarrien plazan ondoan, 

leku bat dago eta jendeak aparkatu egiten du, agian zerbait jarri daiteke, 

elbarrituentzat ere arazoa da. Udalak jakinarazi du bizikletak aparkatzeko 

aukerak aztertzen direla. 

 

Ugaldetxo eta Ibarre arteko erreka belarrez eta zaborrez beteta dago, agian 

Uraren agentzia edo aldundiarekin garbitasun lan bat egin daiteke. Basoak 

erreka jaten du, zerbait egin daiteke? Urzain eta Uraren agentziakin hitz egingo 

du Udalak gaia aztertzeko eta konpontzeko. 

 



 

Mendibilen hainbat kontu, batetik atzeko aldean, Txara aldeko erreka ondoko 

bidexka oso irristakorra dago. Bestetik, goiko bidean eta plazan bertan, dauden 

zuhaitzak kimatzeko beharra dute, adarrak etxeetara iristen baitira. 

Autobus geltokitik behera, frontoiaren ondoko maldan, zuhaitz handi pare bat 

daude, itzala egiten dute eta malda irristakorra dago. Eta azkenik, frontoiaren 

ondoko eskailerak oso egoera txarrean daude. 

 

Ugaldetxoko proiektuaren harira, linea maestrak mantentzen dira? Bai 

mantentzen dira, aldaketa batzuekin, etxeen distribuzioa aldatzen da. Gauzak 

definituago daudenean auzora bertaratuko da udala auzotarrei proiektua 

azaltzera.  

 

Peatonala mantentzen da? Bai, Altzibarren antzera geratuko litzateke. 

 

Lehengo urtean egin zen frontoi txiki bat jartzeko proposamena, egongo da 

aukera gune estali bat lortzeko? Frontoi bat edo? Udalak auzo guztietan gune 

estali bat jartzeko asmoa duela jakinarazi du. Dena batera ezingo denez egin, 

denbora bat beharko dela aurreratu du. 

 

Ugaldetxo izan da txikizio gehien eduki duen auzoa, lanpostu asko ekarri du, 

eta auzoak eman duenakin, jasotzen duenantzat, frontoi txiki bat ez da 

hainbeste eskatzea.  Etxebizitza berriak eraikiko diren gunean frontoia jartzea 

ez da udalaren eskumena, kontzesio pribatua da. Mendibilen dagoen frontoia 

estaltzea aukera bezala planteatu zen, udalak jakinarazi du auzoetan gune 

estaliak egiteko asmoa duela poliki poliki. 

 

Mendibilen aparkalekua kendu zen autobus geltokia egiteko eta musika 

jotzera etortzen direnak, plazarik gabe gelditzen dira. Lehen aparkalekua zen 

lekuan belarra jarri zen eta plazak kendu ziren. 

 

Kotxearekin Isastitik jaistean bidegorria eta karreteren arteko konfluentzia 

handia dago, eta oso arriskutsua da. Arraro xamar gelditu da, eta batez ere 

arriskutsu. Zerbait dago aurreikusia? Amenabarrek obrak egitean eta 



 

peatonalizatzean kotxe gutxiago ibiliko da. Bitartean zerbait egin daiteke? Zaila 

dela erantzun du Udalak, bere garaian buelta asko eman ziren, eta soluzio zaila 

du. Gaia berriz aztertuko duela jakinarazi du udalak. 

 

Matteoren ondoan seinale bat ateratzen da errepidera, gorago jarri edo 

lekualdatu daiteke? Hori Aldundiaren eskumen dela jakinarazi du udalak, zaila 

izan arren eskaera egingo duela jakinarazi du. 

 

Juansendo kalean zaborretarako zintzilikailuak karreteraren beste aldean 

daude, arriskutsua da abiadura handian pasatzen direlako autoak. Baden bat 

edo zerbait jarri daiteke abiadura kontrolatzeko? Irtenbide posibleak 

aztertuko dituela jakinarazi du udalak. 

 

Heltaren ikastaroak beteta daudela, lokalekin arazoak daudela, ea ze edo zer 

egiteko asmorik dagoen galdetu da. Demanda handia dute eskaintza hauek eta 

gai aztertuko dela jakinarazi da. Lokalen inguruan, eraberritze lanak egiten ari 

da udala urtez urte. 

 

Oiartzundik Donostiara eta ospitalera joateko autobusen ibilbide eta 

maiztasunez galdetu zen. Udalak jakinarazi du linea berriak eta daudenen 

maiztasunak hobetzeko eskaera egin ziola Aldundiari. Proiektua aurkeztu 

zenean Aldundiak ez zuen udalak egindako proposamenik onartu. Gaur gaurkoz 

Oreretatik ospitalera doan linea zabalduko dutela bakarrik dakigu, Oiartzundik 

pasako da ordu betero. Momentu honetan gure eskualdeko zerbitzua emateko 

enpresen arteko lehiaketa egiten ari dira. Prozesu hori amaitzean jarriko da 

linea berria martxan. 

 

Groseko autobus geltokien inguruan kexa jaso da itzulerako geltokia 

auzoaren beste aldean dagoelako. Udalak Donostiako gunean eskumenik ez 

duela jakinarazi du. Hala ere, horrelako kexa eta proposamenak herritar bezala 

aldundian egiteko gonbitea luzatu du udalak. 

 



 

Jai Batzordeen arteko komunikazioa eta elkarlana bultzatzeko bilera bat 

egitea proposatu da. Udalak egoki ikusi du proposamena.  

 

 

BALORAZIO ORRIA: 

Hizlariak: bileran zehar emandako azalpenak 8,27 

Bilera ongi gidatu da 8,20 

Bileran erabili den metodologiaren egokitasuna 8,27 

Auzotar kopurua 6,40 

Auzotarren partehartzea (ekarpenak egiten) 7,36 

Saioa probetxugarria izan al da? 7,40 

Egunaren egokitasuna 8,53 

Orduaren egokitasuna 8,53 

Lekuaren egokitasuna 8,93 

 


